
«Հայաստանի Հանրապետության առողջապահության նախարարության «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրում ընդգրկված առողջապահական փաթեթի շրջանակներում բժշկական օգնության և սպասարկման ծառայությունների տրամադրման արտաբյուջետային հաշվի 2014 թվականի նախահաշիվը հաստատելու, Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)

Համաձայն Հայաստանի Հանրապետության կառավարության 2013 թվականի դեկտեմբերի 12-ի «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ լրացումներ և փոփոխություններ կատարելու, արտաբյուջետային հաշիվ բացելու թույլտվություն տալու մասին» N 1445-Ն որոշման 5-րդ կետի 3-ին ենթակետով տրված հանձնարարականի՝ Հայաստանի Հանրապետության առողջապահության նախարարության կողմից  մշակվել է «Հայաստանի Հանրապետության առողջապահության նախարարության «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրում ընդգրկված առողջապահական փաթեթի շրջանակներում բժշկական օգնության և սպասարկման ծառայությունների տրամադրման արտաբյուջետային հաշվի 2014 թվականի նախահաշիվը հաստատելու, Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը: Որոշման նախագծի նպատակն է կանոնակարգել պետության կողմից երաշխավորված անվճար բժշկական օգնության և սպասարկման շրջանակներում սոցիալական փաթեթի շահառուներին մատուցվող բժշկական օգնության և սպասարկման ֆինանսավորման գործընթացը:

2. Ընթացիկ իրավիճակը    

2012 թվականից սկսած պետական մարմինների և կազմակերպությունների աշխատողները ընդգրկված են սոցիալական փաթեթի շրջանակներում և նրանց բժշկական օգնությունը և սպասարկումը կազմակերպվում է Հայաստանի Հանրապետության կառավարության 2012 թվականի դեկտեմբերի 27-ի թիվ 1691-Ն որոշմամբ հաստատված ընդհանուր սկզբունքներով: 2014 թվականին պետական մարմինների և կազմակերպությունների աշխատողների բժշկական օգնությունը և սպասարկումը պետք է կազմակերպվի և փոխհատուցվի Հայաստանի Հանրապետության կառավարության 2013 թվականի դեկտեմբերի 12-ի «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ լրացումներ և փոփոխություններ կատարելու, արտաբյուջետային հաշիվ բացելու թույլտվություն տալու մասին» N 1445-Ն որոշման համաձայն՝ Հայաստանի Հանրապետության առողջապահության նախարարության կողմից, այդ նպատակով Հայաստանի Հանրապետության ֆինանսների նախարարության աշխատակազմի գանձապետական ստորաբաժանումում բացված արտաբյուջետային հաշվի միջոցների շրջանակներում: 
Միաժամանակ ծրագրի շրջանակներում առաջարկվում է իրականացնել որոշ սարքավորումների ձեռքբերում, որը նպատակ ունի հզորացնելու ներկայումս ՀՀ ԱՆ աշխատակազմի պետական առողջապահական գործակալությունում (այսուհետ՝ ՊԱԳ) գործող տեղեկատվական համակարգը՝ սոցիալական փաթեթի շահառուներին ցուցաբերվող բժշկական օգնության և սպասարկման գործընթացի մշտադիտարկման և վերահսկողության գործառույթների իրականացման նպատակով: Առողջապահական համակարգի տարբեր մակարդակներում (բուժհաստատության, մարզային և կենտրոնական) ստացվում և մշակվում են էլեկտրոնային տվյալներ, որոնց հիման վրա ձևավորվում են պետական առողջապահական տվյալների շտեմարաններ: Այս ուղղությամբ լրացուցիչ կարողությունների ձևավորումը կոչված է օժանդակելու ոլորտի այնպիսի կարևոր խնդիրների իրականացմանը, ինչպիսիք են.
· առողջապահական ոլորտի քաղաքականության մշակումը
· առողջապահական ծառայությունների նկատմամբ բնակչության կարիքների ու պահանջարկի, ինչպես նաև առողջապահական համակարգի գործունեության արդյունավետության գնահատումը

· առողջապահական ծառայությունների և ծախսերի, ինչպես նաև ամենամյա պետական ծրագրերի պլանավորումը
· բժշկա-տնտեսագիտական ստանդարտների մշակումը, և այլն:

ՊԱԳ-ում շահագործվում է ներկայումս գործող էլեկտրոնային առողջապահական տեղեկատվական համակարգերից մեկը, որն իր մեջ ընդգրկում է հիվանդանոցային դեպքերի անհատական հաշվառման և ծրագրերի կառավարման տվյալների շտեմարանները: Տվյալները հավաքվում են պետական պատվեր իրականացնող բոլոր բժշկական կազմակերպություններից (առողջության կենտրոններ, բժշկական կենտրոններ, հիվանդանոցներ, մասնագիտացված կենտրոններ): Յուրաքանչյուր առողջապահական հաստատություն հավաքում է տվյալներ և աշխատում է միայն իր սեփական տեղեկատվական բազաների հետ:

Տվյալների և հաշվետվությունների փոխանցումը (յուրաքանչյուր ամիս) իրականացվում է ՊԱԳ-ի մարզային կենտրոնների միջոցով, որտեղ իրականացվում է տվյալների ստացումը, ներմուծումը, համեմատությունը բժշկական կազմակերպության կողմից վճարման ներկայացված ամփոփ հաշվետվության հետ: Այս փուլից հետո տվյալները ուղարկվում են ՊԱԳ-ի կենտրոնական գրասենյակ՝ ձևավորելով հանրապետական տվյալների բազա: Ֆինանսավորումը և մոնիտորինգը իրականացվում են ամսեկան և տարեկան արդյունքներն ամփոփելուց հետո՝ հաջորդ տարվա ընթացքում: Նկարագրված գործընթացները ներկայումս իրականացվում են ՊԱԳ-ի կողմից շահագործվող սարքավորումների տեխնիկական կարողություններից ելնելով, որոնք ունեն որոշակի սահմանափակումներ՝ կապված սարքավորումների բարոյական և ֆիզիկական մաշվածության հետ: Վերոհիշյալ սարքավորումները վերջին անգամ մասնակիորեն թարմացվել են 2010 թվականին, և հաշվի առնելով այն լրացուցիչ ծանրաբեռնվածությունը, որը կպահանջվի սոցիալական փաթեթի շահառուների առողջապահական ծախսերի փոխհատուցման ծրագրի շրջանակներում հաշվետվությունների և տվյալների ստացման, դրանց համադրման, ֆինանսավորման ցուցանիշների ամփոփման և մոնիտորինգի ծավալները իրականացնելու համար՝ կարիք ունեն հետագա հզորացման։ Մասնավորապես, ներդրվող սոցիալական փաթեթի շահառուների առողջապահական ծախսերի փոխհատուցման ծրագրի իրականացման նպատակով անհրաժեշտ տվյալները պետք է ուղարկվեն և/կամ սինխրոնացվեն ՊԱԳ կենտրոնական բազայի հետ սոցիալական փաթեթի շահառուի այցի հաշվառման փաստը բժշկական կազմակերպության տվյալների բազայում մուտքագրելուց անմիջապես հետո: Ծրագրի շրջանակներում ֆինանսավորումը նախատեսվում է իրականացնել ամսական և հավաքված տվյալները պետք է հասանելի լինեն նաև բժշկական կազմակերպությունների և բժիշկների համար:
Հաշվի առնելով վերոհիշյալը, ինչպես նաև բժշկական կազմակերպություններից ստացվող տեղեկատվությունը լիազորված օգտագործողների ավելի լայն շրջանակի անմիջապես հասանելի դարձնելու, նախատեսվող ամբողջական վերլուծական և հաշվետվության համակարգեր ձևավորելու նպատակով անհրաժեշտ է ստեղծել տեխնիկապես կայուն այնպիսի համակարգեր, որոնք կարող են ապահովել կանոնավոր հիմունքներով ՊԱԳ-ում տեղեկատվության ստացումը, փոխանցումը, մշակումը, պահպանումը և թարմացումը:
Այսպիսով, ՊԱԳ-ի առջև կանգնած խնդիրների լուծման և վերոհիշյալ գործառույթների իրականացման համար անհրաժեշտ է հզորացնել ՊԱԳ-ի տեխնիկական կարողությունները՝ համապատասխան սարքավորումների ձեռքբերման և տեղադրման միջոցով (տես ստորև).
	
	
	

	հ/հ
	Գնման առարկան
	Քանակը /հատ/

	1
	Սերվեր համակարգիչ
	2

	2
	Ինֆորմացիայի ցանցային կուտակիչ (NAS)
	1

	3
	Անխափան սնուցման համակարգ (UPS) սերվերների համար
	2

	4
	Ծրագրային ապահովում (Windows ), (SQL server)
	20


 Նշված սարքավորումները ընդգրկում են սերվերային հավաքածուներ՝ ներառյալ համապատասխան թվով անխափան սնուցման սարքեր և համապատասխան ծրագրային ապահովումներ (Windows, SQL) որոնք անհրաժեշտ են ՊԱԳ-ի տեղեկատվական համակարգի արագագործությունը,  հուսալիությունը և անվտանգությունը ապահովելու համար: 
Միաժամանակ առաջարկվում է ձեռք բերել ավելի հուսալի և արագագործ Ինտերներ կապի և տեղեկատվության փոխանակման (data transfer) ծառայություններ՝ օպտիկամանրաթելային կապուղիների միջոցով ՊԱԳ-ի մարզային կենտրոնների և ՊԱԳ-ի  կենտրոնական ապարատի միջև մշտական (online) կապի ապահովման նպատակով:

Կապի ծառայությունների հզորացման ծրագրի շրջանակներում նախատեսվում է նաև ՊԱԳ-ի կենտրոնական ապարատում ստեղծել հեռախոսազանգերի ընդունման և գրանցման նոր, ժամանակակից համակարգ (VOIP)` սոցփաթեթի շահառուների բուժօգնության ծրագրի շրջանակներում առաջացող խնդիրներին արագ արձագանքման և հետադարձ կապի ապահովման նպատակով:
Ելնելով վերոգրյալից անհրաժեշտություն է առաջացել հաստատել արտաբյուջետային հաշվի միջոցների ծախսման 2014 թվականի նախահաշիվը:

 3. Իրավական ակտի կիրառման դեպքում ակնկալվող արդյունքը
 
Սոցիալական փաթեթի շահառուներին մատուցվող բժշկական օգնության և սպասարկման որակի ու մատչելիության, ինչպես նաև այդ նպատակով պետական բյուջեից հատկացվող միջոցների ծախսման արդյունավետության բարձրացում: 

4. Նախագծի մշակման գործընթացում ներգրավված ինստիտուտները և անձինք 
Նախագծի կազմմանը մասնակցել են Հայաստանի Հանրապետության առողջապահության նախարարության և Հայաստանի Հանրապետության առողջապահության նախարարության աշխատակազմի պետական առողջապահական գործակալության աշխատակիցները:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հայաստանի Հանրապետության առողջապահության նախարարության «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրում ընդգրկված առողջապահական փաթեթի շրջանակներում բժշկական օգնության և սպասարկման ծառայությունների տրամադրման արտաբյուջետային հաշվի 2014 թվականի նախահաշիվը հաստատելու, Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ ՀՀ 2014 թվականի պետական բյուջեի եկամտային և ծախսային մասերում նախատեսվում են փոփոխություններ՝ համաձայն նախագծով ներկայացված նախահաշվի: 
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության մասին
«Հայաստանի Հանրապետության առողջապահության նախարարության «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրում ընդգրկված առողջապահական փաթեթի շրջանակներում բժշկական օգնության և սպասարկման ծառայությունների տրամադրման արտաբյուջետային հաշվի 2014 թվականի նախահաշիվը հաստատելու, Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐ              

ԴԵՐԵՆԻԿ ԴՈՒՄԱՆՅԱՆ

